
 

 

Indemniad Locwm 

Mae mynediad at Indemniad Ymarfer Meddygol Cyffredinol (GMPI) 

yn wahanol ar gyfer staff parhaol a meddygon teulu locwm. 

Mae staff parhaol yn cael mynediad i GMPI trwy System Adrodd 

Genedlaethol y Gweithlu (WNWRS). 

Mae Meddygon Teulu Locwm yn cael mynediad ato trwy gael eu 

cynnwys ar y Rhestr Cyflawnwyr Meddygol (MPL), Cofrestr 

Meddygon Locwm Cymru Gyfan (AWLR) ac yn cofnodi eu holl sifftiau 

a weithir ar Locwm Hub Wales (GPWales), yn unol â'r canllawiau yn 

Atodiad B o’r Cynllun ar gyfer GMPI. 

Gweler ein gwefan am ragor o wybodaeth: 

 

 

 

 

 

 

 

 

 

 

 

 

 

 

 

 

 

 

Have   

Cylchlythyr System Adrodd Genedlaethol y 

Gweithlu Cymru (WNWRS)  

 Gorffennaf 2022 

  
Diweddariadau GPWales 
I symleiddio prosesau ac i wella eich profiad fel 

defnyddiwr, bydd GPWales yn cael ei ddiweddaru yn 

ystod yr wythnos sy’n dechrau 15/08/2022.  Bydd 

cynllun ac ymarferoldeb postio hysbyseb swydd yn 

GPWales yn newid rhywfaint, ond bydd yn dal i ddilyn y 

broses isod.  Cofiwch, os byddwch yn hysbysebu eich 

swydd wag yn GPWales, bydd yn dal i gael ei 

hysbysebu'n awtomatig hefyd yn NHS Jobs, gan sicrhau 

cynulleidfa eang ledled Cymru a thu hwnt. 

Os oes gennych chi gwestiynau am hysbysebu swydd yn 

GPWales, mae tudalennau cymorth cynhwysfawr i’ch 

helpu. 

Os hoffech siarad ag unrhyw un yn PCGC am recriwtio, 

anfonwch e-bost at NWSSP.Gpadverts@wales.nhs.uk.   

                   

Tystysgrif Nawdd 
Rydym yn falch o gyhoeddi bod model a ariennir gan Lywodraeth 

Cymru wedi’i ryddhau ar gyfer practisiau meddygon teulu sy’n 

dymuno sefydlu’r nawdd cywir fel rhan o gyflogi meddyg teulu 

newydd gymhwyso. 

Cefnogir ariannu ffioedd y Swyddfa Gartref gan Lywodraeth 

Cymru ac mae’n galluogi practisiau i hawlio ad-daliad am ffi 

sefydlu’r Drwydded, yn ogystal â chost Nawdd yr unigolyn:  Os 

ydych chi’n bractis sydd eisoes wedi sefydlu Trwydded Noddi, 

mae Llywodraeth Cymru wedi cadarnhau y bydd yn ad-dalu’r 

costau yr ydych wedi cronni hyd yn hyn o ran y broses Drwydded 

o 1 Ebrill 2021 ymlaen.  Bydd y ffioedd hyn yn cael eu had-dalu 

drwy Adran Gyllid Corfforaethol Partneriaeth Cydwasanaethau 

GIG Cymru. 

Fel nodyn i'ch atgoffa, mae PCGC hefyd yn darparu gwasanaeth 

hysbysebu am ddim i bractisiau meddygon teulu sy'n galluogi 

practisiau i hysbysebu eu swyddi gwag ar GPWales.  Byddwn yn 

cyfeirio pob Meddyg Teulu dan Hyfforddiant i'r safle hwn pan 

fyddant yn chwilio am swydd. Rydym hefyd yn argymell eich bod 

yn diwygio Disgrifiad eich Practis ar GPWales os ydych wedi bod 

yn llwyddiannus/yn llwyddiannus yn eich cais am Drwydded 

Noddi er mwyn tynnu sylw i ddarpar ymgeiswyr eich bod yn gallu 

darparu nawdd os oes angen.  

Mae ein Tîm Nawdd eisoes yn cefnogi sawl Practis ac maent yma i 

barhau i helpu Practisiau Meddygon Teulu i lywio cofrestriad y 

Swyddfa Gartref.  Os oes gennych unrhyw ymholiadau ynglŷn â'r 

cynnwys, cysylltwch â'r Tîm ar 

NWSSP.CertificateofSponsorship@wales.nhs.uk  

 

 

Partneriaeth Cydwasanaethau 
Gwasanaethau Cyflogaeth 
 
Shared Services Partnership 
Employment Services 

System Adrodd Genedlaethol y Gweithlu Cymru (WNWRS) 

Os oes gennych unrhyw ymholiadau, mae croeso i chi gysylltu â ni: 
 
Ffôn:   07815 993148 
E-bost:    NWSSP.PrimaryCareWNWRS@Wales.nhs.uk 
 
  

Gallwch hefyd ymweld â'n gwefan yn: https://pcgc.gig.cymru/  

